
Projetu nia Fundu Finanseiru 

Responde Mudansa Klimátika ba WASH (Bee, Saneamentu no 

Ijéniku) inkluzivu hetan apoia husi Prémiu Peskiza Bee ba Feto 

sira, ne’ebé hetan fundu finanseiru husi Austrália nia 

Departamentu ba Negósiu Estranjeiru no Komérsiu (sigla 

Inglés, DFAT: Department of Foreign Affairs and Trade).   

Bee ba Feto sira nu’udar Austrália nia programa prinsipál ba 

Bee, Saneamentu no Ijénia (WASH) ne’ebé tulun hadi’ak 

saúde, igualdade no bem-estar ba komunidade iha Ázia no mós 

Pasífiku liuhosi projetu WASH: bee, saneamentu no Ijéniu sira 

ne’ebé mak sosialmente inkluzivu no sustentavel. Programa 

Bee ba Feto sira daudaun ne’e fornese projetu WASH: bee, 

saneamentu no ijéniu 18 iha nasaun 15 hamutuk ho projetu 

peskiza ba tinan lima resin (2018 – 2022).  

Sitasaun  

Megaw, T., Kohlitz, J., Gero, A., Landa, S., Ximenes, A. (2021) 

Relatóriu Eventu Aprendizajen Virtual – Responde Klimátika 

Mudansa ba WASH: bee, saneamentu no ijéniu Inkluzivu.  

 

 

 

 

 

 

 

 

 

Fotografia ba kapa 

1. Ekipa ONG Plan Internasionál Indonézia ho Institutu 
ba Futuru Sustentavel (Institute for Sustainable 
Futures) iha semináriu ba dezeña-hamutuk iha 
Ruteng, Indonézia iha fulan Agostu 2019.  
 

2. Ekipa WaterAid Timor-Leste, FHTL no Institutue ba 
Futuru Sustentavel iha faze serbisu kampo ikus iha 
fulan Outubru 2019.  

 
3. Atividade grupu feto ba ‘Se mak halo saida, se mak 

foti desizaun’ iha Asamunu, 8 Outubru 2019.  

 

Rekoñesimentu 

Ami hakarak hato’o obrigadu ba partisipante Eventu 

Aprendizajen Virtual ba ita-boot sira nia kontribuisaun ne’ebé 

valiozu no mós serbisu ne’ebé mak kontinua la’o. Ami hakarak 

mós hato’o obrigadu bae ma hirak ne’ebé mak involve ona hodi 

organiza no lidera eventu husi Yayasan Plan International 

Indonesia, Planta Internasionál Austrália no WaterAid Timor-

Leste.  

  

Avizu legál  

Hakerek na’in sira hala’o ho kuidadu no abilidade tomak hodi asegura katak matéria ida ne’e akuradu – loloos tuir loron ba relatóriu ida 

ne’e. ISF no hakerek na’in sira la simu kualkér responsabilidade ba kualkér lakon ruma ne’ebé mak bele mosu husi kualkér ema ruma 

ne’ebé mak depende ba konteudu ne’e.  

Introduction 

 

Relatóriu ida ne’e nu’udar rejistu ida ba peskiza nia diskusaun no prosedimentu husi Eventu 

Aprendizajen Virtual ba Responde Mudansa Klimátika ba WASH: bee, saneamentu no ijéniu 

Inkluzivu, hala’o husi Institutu ba Futuru Sustentavel – Universidade Teknolojia Sydney (ISF-UTS), 

Plan Internasionál Austrália (PIA), Yayasan Plan Internasional Indonesia (YPII) no WaterAid Timor-

Leste (WATL) iha loron 2 – 4 Juñu 2021. Jeremy Kohlitz, Tamara Megaw no John Kelleher fasilita 

ona atividade no membru ekipa diferente husi parseria peskiza halo aprezentasaun. Eventu ne’e 

hetan partisipasaun husi partisipante maizumenus 50 husi organizasaun 35 (haree Aneksu 1: lista 

organizasaun ne’ebé partisipa).   

 

Koñesimentu 

Eventu Aprendizajen hola parte ba projetu peskiza CCRIW (1 Jullu 2018 – 30 Juñu 2021) bazeia ba 

adaptasaun oioin ba mudansa klimátika, bee, saneamentu no ijéniu (WASH) no konseitu inkluzaun 

sosiál no jéneru no aproximasaun peskiza foin lalais ne’e hodi avalia mudansa klimátika. Projetu ne’e 

fornese dalan ba organizasaun sosiedade sívil hodi bele:  

• Avalia mudansa klimátika nia efetu ba rezultadu serbisu WASH: bee, saneamentu no ijéniu 
nian, jéneru no inkluzaun  

• Uza informasauna valiasaun no replika métodu iha sira nia projetu Bee ba Feto sira.  

• Enkoraza adoptasaun ba métodu no rezultdu avaliasaun mudansa klimátika nian husi 
profisionais ba WASH no parseiru organizasaun sosiedade sívil sira seluk.  

 

ISF-UTS nia ekipa peskiza hala’o atividade avaliasaun mudansa klimátika pilotu iha komunidade rurál 

iha Manggarai, Flores, Indonézia hamutuk ho Yayasan Plan Internasional Indonesia iha fulan Agostu 

2019, no hamutuk ho WATL no organizasaun sosiedade sívil lokál Fundasaun Hafoun Timor Lorosa’e 

(FHTL) iha Asumanu, Liquiçá, Timor-Leste iha fulan Outubru 2019.  

 

Iha tinan 2020, rekursu amijável-profisionais lima mak publika ona husi peskiza refere. Nota 

orientasaun/ matadalan rua, kolabora ba dezeñu ho Plan International Indonesia no WaterAid Timor-

Leste nia ekipa iha kampo, halo lista ba atividade ho nia baze iha komunidade ne’ebé fasil atu hala’o 

hodi bele hetan parte interesadu sira hanoin kona-ba oinsá pesoál sira hetan forma afeta ne’ebé 

diferente tanba impaktu klimátika iha área WASH: bee, saneamentu no ijéniu, no oinsá inkluzaun sosiál 

no jéneru iha WASH kria reziliénsia klimátika. Estudu kazu rua, ida foka ba iha saneamentu rureal iha 

Indonézia no ida seluk foka ba bee rurál iha Timor-Leste, deskreve membru komunidade sira nia 

esperiénsia ho impaktu klimátika ba WASH. Dokumentu aprendizajen esplika konseitu xave sira ne’ebé 

mak interkonektadu: jéneru ho inkluzuaun sosiál, WASH: bee, saneamentu no ijéniu, no mudansa 

klimátika no oinsá hirak ne’e informa ba peskiza mak hamosu rezultadu hirak ne’e.  

 

Eventu Aprendizajen Virtual planeadu nu’udar oportunidade id aba peskiza, organizasaun sosiedade 

sívil no parseiru governu sira hodi fahe koñesimentu husi “Responde Mudansa Klimátika ba WASH: 

bee, saneamentu, ijéniu Inkluzivu no identifika liu tan ba dalana hodi atinje impaktu.  

Objetivu husi Eventu Aprendizajen: 

• Kompartilla koñesimentu entre parseiru sira no kontekstu nasionál/ rejionál kona-ba prosesu 
no rezultadu peskiza ba “Responde Mudansa Klimátika ba WASH: bee, saneamentu, ijéniu 
Inkluzivu” 

• Parseiru sira atualiza ba malu kona-ba integrasaun instrumentu avaliasaun ba mudansa 
klimátika iha sira nia projetu Bee ba Feto sira.  

• Dezenvolve mensajen xave no dalan hodi influénsia profisionais sira iha setór WASH nian, 
governu no autor ba mudansa klimátika hodi hatan impaktu mudansa klimátika ba WASH 
inkluzivu iha polítika no programa.  

 

Atividade ba Eventu Aprendizajen 

Seksaun ida ne’e rezumu aprezentasaun no partisipasaun sira nia diskusaun no reflesaun durante 

atividade sira ne’ebé mak hala’o ba Eventu Aprendizajen.  

Introdusaun 

Dr Jeremy Kohlitz (Diretór ba Peskiza, ISF-UTS) fó bemvindu ba partisipanta sira hotu ba Eventu 

Aprendizajen no enkoraza sira durante atividade refere hodi fahe saida mak sira hanoin importante 

hodi hatan ba impaktu mudansa klimátika ba serbisu WAS ne’ebé inkluzivu. Partisipante sira fahe sir 

ania intensaun ba aprendizajen: oinsá atu halo integrasaun opiniaun no aprendizajen relasiona ho 

mudansa klimátika iha implementasaun projetu; oinsá atu muda polítika no matadalan ba programa 

WASH nian; atu aprende kona-ba inkluzaun defisiénsia iha projetu laran; haforsa saneamentu inkluzivu 

no advokasaun iha nivel Suco. Partisipante ida fahe ninia hanoin, “Ami realmente iha esperansa ba 

komprensaun entendimentu ba saneamentu inkluzivu ida ne’ebé mak forte hodi responsive ba 

mudansa klimátika bainhira hala’o atividade advokasia ba saneamentu nian husi nivel Suco ba Posto 

Administrativu”.  

Aprendizajen kona-ba integrasaun responde ba mudansa klimátika iha 

programa WASH inkluzivu   

Kontekstu Indonézia  

Piter Palaipeni (Ofisiál Kampo Manggarai, Plan International Indonesia) fahe lisaun ne’ebé sira aprende 

ona husi implementasaun ba atividade avaliasaun mudansa klimátika iha projetu Bee ba Feto sira iha 

área Nusa Tenggara, Indonézia. Atividade hirak ne’e inklui ona mapamentu komunitária ne’ebé 

sensivel ba klima, verifikasaun ba asesibilidade fasilidade saneamentu nian, instrumentu 

monitorizasaun ba WASH no Jéneru nian no atividade Rekursu Lima no Vizaun ba Futuru. Komunidade 

sira bele identifika impaktu mudansa klimatika ne’ebé sira esperiénsia ona no buka oportunidade hodi 

hatan kestaun refere, inklui fahe servisu doméstika entre mane ho feto sira no komunidade tau esforsu 

hodi kuda ai-oan no hamoos sira nia bee matan sira ne’ebé iha.  

 

Kontekstu Timor-Leste  

Angelo Ximenes (Espesialista Enjiñeru WASH: bee, saneamentu no ijéniu, WaterAid Timor-Leste) 

aprezenta peskiza aprendizajen kona-ba integrasaun responde ba mudansa klimátika iha WATL nia 

programa WASH inkluzivu iha Liquiçá, Timor-Leste. WATL aprende husi peskiza refere katak impaktu 

ba mudansa klimátika bele iha mitigasaun úniku bainhira iha kolaborasaun entre setores sira. Membru 

ekipa nia abilidade no koñesimentu kona-ba impaktu mudansa klimátika ba WASH aumenta sa’e ona, 

hanesan mós WASH mós agora barak mak hatene ona nu’udar bloku konstrusaun ne’ebé vital ba 

adapta mudansa klimátika no hasa’e komunidade sira nia reziliénsia. WATL kontinua tulun parseiru 

sira hodi implementa respode ba mudansa klimátika iha sira nia programa WASH no estabelese 

programa inovativu hodi dezenvolve WASH ne’ebé reziliénsia ba mudansa klimátika. WATL nia objetivu 

mak atu harii parseria entre autór sira hodi asesu ba fundu klimátika ba setór WASH nian.  

 

Husu Pergunta no Hatá 

Atu enfrenta kestaun mudansa klimátika, ita presiza serbisu hamutuk entre ajénsia governu sira no 
grupu parte interesadu sira sleuk, no harii sinérjia entre setór sira hotu.  

- Edmund Weking, WATL 

 

Depoizde prezentasaun, iha sesaun husu no hatan pergunta ba tópiku oioin.  

 Silvia Landa (Jerente Bee ba Feto, Yayasan Plan International Indonesia) hato’o katak Plan 
Indonézia hala’o ona serbisu kona-ba emprendimentu saneamentu hodi tulun governu nia 
programa ba saneamentu totál ho nia baze iha komunidade (STBM). Hodi hatan impaktu 
mudansa klimátika ba rai-maran, ‘sintina-rade-nia-kakorok’ mak daudaun ne’e uza barak tanba 
modelu sintina ida ne’e presiza bee uitoan de’it kompara ho sintina tuur babain ne’ebé rega 
rasik aan. Daudaun ne’e dezenvolve mós pensu ijiéniku ne’ebé bele uza hikas fali no saku ba 
lixu ekolójiku sira. Entre emprezáriu sira hala’o diskusaun kona-ba kestaun asesibilidade, 
sustentabilidade no kona-ba folin.  
 

 Sabinus (Xefe Pertuni, Manggarai) hato’o agradesimentu ba Plan Indonézia tanba inklui ona 
ema ho defisiénsia sir aba iha prosesu peskiza refere. Nia dehan “Ko’alia kona-ba inkluzividade 
katak ita iha ema hotu nia partisipasaun ativu, inklui ba hirak ne’ebé mak iha abilidade ne’ebé 
diferente”. Nia husu governu atu fornese sintin públiku no fase-liman fatin ne’ebé mak ema ho 
defisiénsia sira bele asesu ba.  

 
 Fia (Ajénsia ba Uma, Rate no Rai iha Provinsia Nusa Tenggara Barat) anota katak bazeia ba 

relatóriu husi grupu traballu WASH nian (pokja) pilar dahuluk ba saneamentu ho nia baze iha 
komunidade atinje tiha ona – rejiaun refere agora livre ona husi sintina-arbiru-iha-liur. Tinan 
lima tuir mai sei foka ba programa nia sustentabilidade no mantein sintina ne’ebé moos. Nia 
husu karik iha kualkér kontinuasaun ba programa depoizde tinan 2022, inklui ba hamoos tanke 
séptika nian? Nia mós husu ba matadalan hodi enfrenta ba mudansa klimátiku nia impaktu ba 
rai-maran, klíma ne’ebé estremu no inundasaun hodi tulun komunidade sira, liuliu komunidade 
iha área rurál, hodi responde.  

 
 Alvaro Antonia (FHTL) hato’o pergunta: Oinsá komunidade sira sei kontinua halo integrasaun 

ba lisaun aprendizajen xave sira hodi halo mitigasaun ba mudansa klimátika nia impaktu iha 
futuru mai, iha dalan ne’ebé mak sustentavel liu? Silvia Landa responde katak Plan Indonézia 
iha estratéjia ida hodi harii ambiente ne’ebé mak sei suporta inklui ba halo advokasaun ba 
governu hodi hala’o papél ne’ebé substansial liuhosi dalan dezenvolve regulamentu no mós 
programa. Komunidade mós hala’o sira nia papél importante ida, no ami apoia ida ne’e ho 
mapamentu komunitária (sensivel ba klima). Komunidade sira identifika sira nia rekursu no 
vizaun ba futuru fó influénsia ba sira nia hahalok no konxiénsia ba mudansa klimátika.  

 
 Reprezentante ida husi Peskiza Dezenvolvimentu no Planeamentu Dezenvolvimentu Rejionál 

(BAPPEDA) ho nia baze iha Sumbawa afirma katak mundasa klimátika sai nu’udar kestaun 
estratéjiku id aba iha planeamentu tantu iha nivel munisípiu no mós iha nasionál. Planeamentu 
dokument sira daudaun ne’e hala’o ona revizaun hodi antisika risku ba mudansa klimátika sira 
hanesan bee-menus iha futuru mai. Halo planu foun ba dezenvolvimentu hodi konsidera 
mitigasaun ba mudansa klimátiku mós diskute hamutuk ho Gabinete Obras Públika, ajénsia 
provinsiál ba floresta no seluk tan.  

 
 Edmund Weking (Jerente Programa, WATL) dehan katak atu enfrenta kestaun mudansa 

klimátika ita presiza serbisu entre ajénsia governu sira ho grupu parte interesadu sira seluk no 

harii sinérjia entre setór hothotu. Reprezentante BAPPEDA husi Sumbawa konkorda ho 
koordenasaun entre setór sira ne’e importante tebes.  

Aprendizajen ba Transformasaun jéneru no inkluzaun sosiál ho nia relasaun 

ba programa WASH ne’ebé sensivel ba klima.   

Kontekstu Timor-Leste 

 

Antoneta da Costa Soares (Asistente Jéneru, DIversidade no Inkluzaun Sosiál (GEDSI), WATL) 

aprezenta kona-ba impaktu ne’ebé diferente ba jéneru ba mudansa klimátiku relasiona ho asesu ba 

WASH, saúde no meios buka moris. WATL nia aproximasaun implementasaun mak asegura feto no 

mane sira, inklui emaho defisiénsia sira, partisipa ho ativa iha dialogu komunitária no involve ba foti 

desizaun kona-ba programa WASH sira ne’ebé mak sensivel ba klima. Dezafiu ne’ebé sei iha nafatin 

inklui: asegura polítika ne’ebé mak responsive relasiona ho ambiente no mudansa klimátika; fahe 

serbisu doméstiku entre mane ho feto sira hodi nune’e todan ba responde mudansa klimátika ne’e fahe 

hanesan; no rekoñese feto sira nia papél importánsia nu’udar ema ne’ebé mak foti desizaun no peritu 

ba kontribuisaun hodi susesu, ba solusaun periódu naruk nian ba mudansa klimátika.  

 

Responde ba partisipante nia pergunta sira, WATL halo ona observasaun – komentáriu balu:   

 

• Iha ona progressu ba kargo ne’ebé feto sira okupa ba (hanesan tezoreira, sekretária) iha komité 
uzuáriu ba bee (GMF) iha Liquiçá, mezmu la’ós nu’udar pozisaun ne’ebé mak foti desizaun. 
Antoneta hato’o katak WATL fó sai ona módulu ida kona-ba jéneru nian (haree Manuál ba 
Fasilita Diálogu entre Feto no Mane sira iha Komunidade laran) no enkoraza feto sira nia 
partisipasaun iha diálogu komunitária no elesaun ba feto nu’udar reprezentante governu lokál.  
 

• Edmund (Jerente Programa, WATL) akresenta katak mudansa transformativu-jéneru durante 
projetu bee-moos komunitária daudaun ne’e monitoriza ho di’ak liuhosi sesaun sira ne’ebé 
fasilita ona ba jéneru. Kualkér aprendizajen no observasaun uza ona hodi hadi’ak projetu 
adaptasaun mudansa klimátiku no WASH.  

 

Kontekstu Indonézia  

 Novita Noerdiyanti (Espesialista Projetu, Yayasan 

Plan Internasional Indonesia) aprezenta esbosu ba 

Saneamentu Toteal ho nia Baze iha Komunidade ho 

aproximasaun igualdade jéneru no inkluzaun sosiál 

iha Indonézia. PERSANI, organizasaun Kristaun ida 

ba defisiénsia fíziku ne’ebé lokaliza nia baze iha 

Kupaun, fahe sira nia kolaborasaun ho YPII ba 

integrasaun inkluzaun sosiál ho WASH ne’ebé 

reziliente ba klima. PERSANI tulun YPII no ISF-UTS 

hodi dezenvolve matadalan ba mapamentu 

komunitária, konsultasaun komunitária, no halo 

análiza ba asesibilidade fíziku ba fasilidade 

saneamentu sira. Rekomendasaun ida mak kona-

ba hasa’e papél ba grupu defisiénsia sira hodi 

influénsia komunidade ba foti desizaun ba 

saneamentu.  

 

 

Figura 1: Verifikasaun asesibilidade ba fasilidade WASH 

sira. Kréditu fotografia: YPII 

Depoizde aprezentasaun husi YPII, iha pontu rua ba diskusaun:  

 Lalu Wisnu (LIDI, NTB) fó komentáriu katak mudansa klimátika ne’e signifikante tebtebes no 
nu’udar buat ida ne’ebé mak afeta ema barak nia moris. Ezemplu hanesan, bainhira feto isin-
rua ida laiha bee ne’ebé sufisiente sei hamosu malnutrisaun ka rais-badak ba labarik sira. Nia 
husu, departamentu saúde to’o iha ne’ebé ona hala’o avaliasaun id aba ligasaun entre 
mudansa klimátika ho labarik-rais-badak? Ba departamantu obras públiku, to’o iha ne’ebé ona 
konsiderasaun ba asesibilidade ema ho defisiénsia ba infraestrutura sira entermu regulamentu 
(governu lokál ka provinsiál) ho nia implementasaun?  
 

 Novika responde katak ita presiza atu haree ba polítika no regulamentu ba serbisu públiku, 
entermu ba asesibilidade ba fasilidade públiku ba WASH no reflete ba ida ne’e. Husi 
konsiderasaun peskiza ba impaktu mudansa klimátika ne’ebé mak integradu ona ba atividade 
avaliasaun asesibilidade fíziku ba fasilidade WASH. Nia esperansa ba adoptasaun ne’ebé boot 
liu ba Plan nia prátika sira.  

 

Ami hakarak governu no parte interesadu sira bele harii/ konstrui prátika 
(inkluzivu) ne’ebé di’ak husi Plan Indonézia. 

- Novika Noerdiyanti, YPII 

 

Mensajen no medida xave sira hodi influénsia profisionais sira iha setór WASH 

nian, governu no autór mudansa klimátika sira  

 

Rezultadu husi grupu diskusaun kiik ne’ebé aprenzenta ona iha tabela tuir mai ne’e, ne’ebé deskreve 

mensajen xave no dalan ba influénsia grupu parte interesadu sira ne’ebé diferente hodi hatan ba 

impaktu mudansa klimátika ba polítika no programa WASH ne’ebé inkluzivu.  

Indonézia – Grupu 1: NTT – Mensajen ba Governu Indonézia 

POLÍTIKA 

Mensajen Dalan hodi influénsia 

Fó atensaun inkluzaun iha atividade no 

programa mudansa klimátika sira 

Involve grupu inkluzaun iha kualkér governu nia atividade/ 

programa ne’ebé atu implementa (planeadu) 

Grupu defisiénsia nia asesu ba bee-moos, 

kolokasaun rezervatóriu ba bee no 

determinasaun ba pontu bee-moos nian 

Tenkesér involve grupu defisiénsia sira ba iha planeamentu 

no determinasaun ba fatin. Dezenvolve matadalan téknika/ 

implementasaun ida ba governu iha Suco. Xefe Suco 

tenkesér sai ema ne’ebé mak lidera, tanba sira mak fasil liu 

atu hetan influénsia. Alende ne’e, Gabinete Obras Públiku no 

gabinete empoderamentu komunidade suco mós sai nu’udar 

parte interesadu xave. 

Fornesimentu sintina públiku ne’ebé mak 

asesivel iha fatin públiku sira hanesan iha 

sede suco, merkadu, sala reuniaun públiku, 

nsst. 

Tenkesér involve grupu defisiénsia sira ho ativu husi faze 

planeamentu, implementasaun no supervizaun (auditoria) 

nune’e sintina ne’ebé harii ne’e apár tuir sira nia nesesidade. 

Dezenvolve matadalan téknika ida kona-ba sintia ne’ebé 

asesivel.  

Xefe Suco, Gabinete Obras Públiku, no Gabinete 

Empoderamentu Komunidade Suco sai nu’udar parte 

interesadu xave/ prinsipál sira. 

PROGRAMA 

Mensajen Dalan hodi influénsia 

Loke asesu ba informasaun kona-ba 

WASH nian ba grupu defisiénsia sira no 

públiku jerál kona-ba ezisténsia husi grupu 

defisiénsia sira 

Involve grupu defisiénsia sira husi típu defisiénsia oioin ho 

ativu, inklui ba defisiénsia fíziku, matan no rona (auditiva), hodi 

asegura katak konteudu refere apár tuir sira nia nesesidade. 

Mensajen kona-ba konteudu no ninia dalan distribuisaun 

tenkesér ajusta ba kada defisiénsia sira ne’e.  

Serbisu hamutuk entre grupu defisiénsia sira no públiku jerál 

hodi halo komunidade sira konxiénsia katak grupu defisiénsia 

bele no iha kompeténsia hodi halo kolaborasaun ho sira ba 

serbisu ne’ebé relasiona ho WASH. Xefe suco, gabinete ICT, 

no Gabinete Saúde sai nu’udar parte interesadu xave/ 

prinsipál sira. 

 

INDONÉZIA – GRUPU 2: NT – Mensajen ba Profisionais WASH sira   

PRÁTIKA 

Mensajen Dalan hodi influénsia 

Hasa’e konxiénsia ba problema mudansa 

klimátika ba intervensaun WASH inkluzivu 

Atualiza informasaun kona-ba peskiza foun sira ne’ebé mak 

bele fahe hodi serbí nu’udar baze ba intervensaun. Ezemplu 

hanesan, estudu mudansa klimátika iha Manggarai 

 
Mapamentu ba parte interesadu sira nia partisipasaun ativu, 

liuliu iha grupu serbisu WASH inter-setoral governu munisípiu 

nian (Pokja AMPL). Hasa’e involvimentu parte relevante sira 

iha AMPL nia atividade ho ativu, hanesan: Ajénsia 

Mitigasaun Dezastre Sub-Nasionál (BPBD) Ajénsia 

Meteorolojia (BMKG) presiza involve hodi halo integrasaun 

mudansa klimátika liu tan ba iha WASH, nune’e mós ba 

grupu defisiénsia sira. 

  Hala’o advokasaun ba polítika, hanesan, estabelese 

regulamentu ba latrina ne’ebé asesivel. 

 

SELUK 

Mensajen Dalan hodi influénsia 

Mantein métodu fasilitasaun/ padraun ba 

parte interesadu sira nia partisipasaun ativu 

iha rejiaun hotu-hotu iha nivel hothotu, husi 

suku to’o munisípiu 

Hala’o avaliasaun hamutuk hodi haree saida mak susesu no 

saida mak lae, no área ne’ebé mak presiza hadi’ak 

Haforsa Pokja AMPL nia komprensaun kona-ba inkluzivu no 

kestaun WASH ne’ebé adapta mudansa klimátika antes 

hala’o advokasia esternu 

 
Foka ba grupu inter-setoral sira ne’ebé eziste ona. Ezemplu, 

ekipa STBM suku ba postu-administrativu bele halo 

komprometidu hamutuk hodi implementa STBM ida ne’ebé 

inkluzivu no adapta ba mudansa klimátika 

 

INDONÉZIA – Grupu 3: NTB – Mensajen ba Governu Indonézia    

POLÍTIKA 

Mensajen Mensajen 

Importánsia ba reforestasaun hodi mitiga 

impaktu mudansa klimátika ne’ebé mak 

involve grupu hothotu ho ativu 

Involve ema hodi defisiénsia sira hodi tuur hamutuk ho 

governu hodi diskute kona-ba problema sira ne’e  

“Klamar ida, ai-horis ida” Edukasaun ba komunidade no suco nia regulamentu 

relasiona ho importánsia ba tau matan ambiente liuhosi 

kuda-ai (klamar 1, ai-horis 1). 

Involvimentu ativu ba grupu vulneravel sira 

ne’ebé mak hetan afeta tanba mudansa 

klimátika, inklui ema ho defisiénsia sira 

prosesu halo polítika 

Advokasia polítika iha nivel suco no munisípiu 

Programa bem-estar ba família/ Program 

aba Feto sira (PKK) iha programa família 

reziliénsia kontra mudansa klimátika. 

Daudaun ne’e kolabora de’it ho BPBD. Iha 

nesesidade hodi halo sinérjia entre parte 

interesadu sira hodu no halo planu no 

instrumentu sira ne’ebé iha ho detallu. 

Halo reuniaun ho parte interesadu hothotu hodi kolabora no 

halo planu ho detallu 

Dezenvolve programa/ polítika hothotu 

inklui mudansa klimátika no WASH nian 

liuhosi involve grupu defisiénsia no feto sira 

hodi hasa’e sira nia efikásia 

Grupu feto no defisiénsia sira iha audiénsia ho ema hirak 

ne’ebé mak foti desizaun polítika 

 

PROGRAMA 

Mensajen Dalan hodi influénsia 

Enkoraza partisipasaun ativu no hasa’e feto 

sira nia kapasidade ba mudansa klimátika 

no programa hirak ne’ebé mak relasiona ho 

WASH 

Involve organizasaun feto sira ho ativu iha grupu serbisu ba 

mudansa klimátiku no WASH nian. 

INDONÉZIA – Grupu 4: NTB – Mensajen ba profisionais WASH sira  

POLÍTIKA 

Mensajen Dalan hodi influénsia 

Tenkesér konsidera mudansa klimátika tuir 

dalan implementasaun WASH ne’ebé 

inkluzivu (iha polítika, programa no 

dokumentu sira hotu) 

Tuur hamutuk ho autór ba WASH sira hodi dezenvolve 

estratéjia no dokumentu importante sira 

Asegura fasilidade saneamentu públiku 

asesivel no nia seguransa husi impaktu 

dezastre/ mudansa klimátika 

  

Halo manutensaun ba infraestrutura 
saneamentu públiku hirak ne’ebé mak 
eziste ona, ne’ebé presiza edukasaun no 
mentoria 

Gabinete ba Infraestrutura, domisíliu (Perkim), Obras Públiku 
(PUPR) tenkesér kolabora hamutuk ho ministériu/ gabinete 
sira seluk ba edukasaun 

Fornese enkorazamentu ba uma-kain 
hothotu hodi hadi’ak sira nia saneamentu 
iha uma 

Kompetisaun iha nivel viziñu (aldeia), nivel viziñu (suco) no 
nivel uma kain ho prémiu hanesan ai-sar, lixu fatin, nsst. 

 

TIMOR-LESTE – Grupu 1: Mensajen ba Governu Timor-Leste  

POLÍTIKA 

Mensajen Dalan hodi influénsia 

Hala’o advokasaun hodi hasa’e governu nia 
investimentu ba asuntu defisiénsia iha setór 
governu    

Halo peskiza no avalia investimentu infraestrutura iha 
governu nia gabinete sira no fasilidade projetu WASH sira 
iha suco sira 

Hasa’e koordenasaun ba nivel setoral iha governu lokál. 

Haforsa lei tradisionál “Tarabandu” hodi 

tulun tau-matan ba ambiente; protesaun ba 

floresta, bee-matan, nsst. 

Sosializasaun iha nivel komunitária  

Hasa’e reforestasaun Involve governu nia komponente sira ho ativu, liuliu Ministériu 
Agrikultura no Ambiental 

Hasa’e atividade viveirus ba ai-horis liuhosi involve 
komunidade sira iha sira nia fatin ida-idak. 

Haforsa kolaborasaun iha setór WASH, 

liuliu relasiona ho asuntu defisiénsia GEDSI 

iha governu lokál sira 

Reuniaun inter-setoral regulár iha nivel governu lokál  

Advokasia ba planeamentu infraestrutura ne’ebé asesivel 

 

PROGRAMA 

Mensajen Dalan hodi influénsia 

Halo integrasaun ba instrumentu CCA & 

GESI ba matadalan CAP 

Halo introdusaun rezultadu teste peskiza liuhosi reniaun 
setoral iha nivel governu nasionál no lokál kona-ba “forum 
WASH” ida. 

Halo diseminasaun rezultadu peskiza no matadalan entre 
ONG sira. 

Hasa’e komunidade nia partisipasaun ba 

mitigasaun mudansa klimátika 

Hala’o sosializasaun ba governu lokál 

Involve estrutura suco ho ativu ba implementasaun 
programa hodi asegura sustentabilidade depoizde 
implementasaun ba programa 

Hala’o sosializasaun ba impaktu mudansa klimátika ba 
komunidade sira liuhosi involve parte hirak ne’ebé relevante 
iha munisípiu ho ativu. 

Hala’o formasaun no estudu komparativu ba komunidade 
kona-ba mitigasaun mudansa klimátika. 

 

PRÁTIKA 

Mensajen Dalan hodi influénsia 

Hala’o formasaun no orientasaun ba 

instrumentu peskiza sir aba ofisiál governu 

ne’ebé relevante 

Halo koordenasaun no kooperasaun ho ONG sira 

Hala’o pilotu Hala’o koordenasaun no kooperasaun with aparadór 
komunitáriu no autoridade munisípiu sira 

Identifika fatin ne’ebé mak hetan klimátika nu’udar faitn pilotu 
liuhosi involve autoridade munisípiu ho ativu. 

 

TIMOR-LESTE – Grupu 2: Mensajen ba Profisionais WASH sira  

POLÍTIKA 

Mensajen Dalan hodi influénsia 

Halo kolaborasaun ho governu provinsiál 

no nasionál hodi hala’o sosializasaun ba 

komunidade sira kona-ba impaktu klimátika  

Organiza reuniaun ho governu nasionál liuhosi ministériu 
relevante sira.  

Halo kolaborasaun ho ONG sira  

Hala’o peskiza/ survey iha fatin hirak ne’ebé mak esperiénsia 
ona impaktu klimátika  

Halo lansamentu kampaña ka promosaun 

ba impaktu mudansa klimátika ba WASH: 

bee, saneamentu, ijéniu  

Halo koordenasaun ho governu hodi lansa kampaña ba 

sosializa kona-ba impaktu klimátika ba sosiedade 

 Halo diseminasaun informasaun liuhosi mídia   

 

PROGRAMA 

Mensajen Dalan hodi influénsia  

Hasa’e komunidade nia konxiénsia nune’e 

sira bele kumpri tuir governu nia 

regulamentu kona-ba WASH 

Halo aproximasaun mentoria husi organizasaun relevante 
sira   

Fornese informasaun ka notísia kona-ba impaktu klimátika ba 
WASH 



RELATÓRIU EVENTU APRENDIZAJEN VIRTUÁL: RESPONDE BA MUDANSA KLIMÁTIKU BA WASH NE’EBÉ INKLUZIVU   12 

Halo komparasaun impaktu klimátika ba WASH iha nasaun 
sira seluk  

 

PRÁTIKA 

Mensajen Dalan hodi influénsia  

Halo kolaborasaun ho governu no ekipa 

projetu ONG sira 

Halo mentoria ba komunidade no atividade kuda ai-horis/ 
reforestasaun iha área hirak ne’ebé mak identifikadu ona  

Adaptasaun komunitária liuhosi viveirus ba fini  

Intervensaun ba bee-matan  

  

Kuda fila-fali iha área bee-matan nian no konstrui teras iha 

área hirak ne’ebé mak afetadu tanba impaktu klimátika.  

 

SELUK TAN 

Mensajen Dalan hodi influénsia 

Prepara fundu, programa serbisu no 

planeamentu.  

Halo advokasia ba governu no ekipa projetu hodi halo 

doasaun osan ka materiál  

Lei tradisionál   

 

TIMOR-LESTE - Grupu 3: Mensajen ba autor mudansa klimátiku sira seluk  

 

POLÍTIKA 

Mensajen Dalan hodi influénsia 

Influénsia governu nasionál hodi halo 

polítika sira hodi hatán tesi-ai-arbiru/ 

tesi ai-ilegál, promove tesi ai-horis ho 

seletivu, no promove prosesu 

reforestasaun iha área bee-matan no rai 

mamuk sira  

Hala’o advokasia ba governu liuhosi oportunidade oioin ho 
apoximasaun persuasivu.  

Fahe dadus peskiza mudansa klimátiku nia impaktu ba 
governu nasionál no lokál.  

Enkoraza governu lokál hodi implementa 

polítika ne’ebé rigorozu relasiona ho tesi-ai-

ilegal no so’e foer arbiru.  

  

Planeamentu espasu ba komunidade nia 

uma  

 

 

PROGRAMA 

Mensajen Dalan hodi influénsia 

Hasa’e komunidade nia konxiénsia no 

koñesimentu kona-ba impaktu mudansa 

klimátiku ba WASH.  

Sosializasaun  

Kampaña 

Diskusaun fokus grupu  

Distribuisaun materiál IEC, poster ka pamfletu sira.  

 

PRÁTIKA 

Mensajen Dalan hodi influénsia  

Konservasaun bee-matan  Formasaun ba konservasaun bee no reforestasaun iha 
área bee-matan sira  

Hasa’e konxiénsia ba grupu GMF no líder 
komunitária sira kona-ba medida 
konservasaun no reforestasaun iha área 
sira ne’ebé mak identifikadu ona.  

Orientasaun no vizita estudu  

 

Saida mak halo WASH reziliente?   

Jeremy Kohlitz aprezenta rezumu definisaun id aba WASH ne’ebé reziliente ba klima, mak hanesan:   

1. Kontinua fornese serbisu ba hothotu   
2. Bele tahan impaktu mudansa klimátika hodi kontinua funsiona   
3. Involve tulun ema hothotu hodi prepara ba impaktu klim’atika iha futuru ba WASH   
4. Bele muda sistema WASH hodi apár ho kontekstu foun   
5. Hakat ba oin hodi transforma ita hanoin kona-ba governasaun - regula ba WASH   

 

Fahe koñesimentu no apresiasaun entre parseiru sira.   

 

Partisipante sira hamutuk iha sala ba deskansa ho medida kiik hodi fahe saida mak sira aprende ona 

husi peskiza ne’e kona-ba WASH inkluzivu ne’ebé rezsiliente ba klima. Sira nia resposta sira inklui:   

 José Amaral (WATL) hato’o, karik iha mudansa klimátiku estremu, tenkesér iha asesibilidade. 

Se karik iha bailoro naruk ka udan been boot ne’eb’e afeta ba ema nia abilidade hodi asesu 

ba sintina ka bee. Daruak, sei iha distribuisaun ba serbisu ne’ebé la ígual entre mane no feto 

sira, liuliu ba sira ne’ebé mak moris ho defisiénsia no grupu vulneravel sira iha suku laran 

bainhira karik iha mudansa klimátiku ne’ebé mak estretenu. Bee sei susar, sei iha 

inundasaun, no estrada ne’ebé estragus. Partisipasaun públiku sei sa’e entermu ba análiza 

impaktu ba mudansa klimátiku 

 Feri (Membru Organizasaun Ema ho Defisiénsia) hato’o kona-ba importánsia ba inklui ema 

ho defisiénsia sir aba diskusaun no inklui ema hothotu nia lian.   

 Cipriano Pacheco hatete katak projetu ne’e hatudu mudansa klimátiku nu’udar buat ida 

ne’ebé mak hamosu impaktu boot no tanba ne’e ita presiza konsidera hodi atinje bee moos 

ne’ebé sustentavel. Se ita la tau atensaun ba asuntu ka kestaun ida ne’e, buat ne’e sei iha 

impaktu negative ba fasilidade saneamentu no kria efetu oioin ba komunidade sira ne’ebé 

mak besik iha ne’e. Presiza esforsu kolaborasaun ne’ebé involve parte hothotu – governu, 

ONG sira no organizasaun ema ho defisiénsia sira.  Husi projetu ne’ebé mak eziste ona, ita 

bele haree iha esperansa ba ema ho defisiénsia nune’e sira bele asesu ba fasilidade.  

 Maria Yasinta (Departamentu Saúde) fahe katak iha munisípiu Manggarai, sira foin hahú ona 

diskusaun ida kona-ba oinsá atu prienxe ema defisiénsia sira nia nesesidade iha futuru. 

Munisípiu Manggarai mós involve ona ema ho defisiénsia sir aba iha atividade oioin ba 

planeamentu no implementasaun. Ida ne’e sai nu’udar peskiza ne’ebé mak eselente tebes 

hodi uza ba advokasia ba governu. Espera iha integrasaun entre ONG no governu lokál 

nune’e ita bele hasa’e asesu ba saneamentu.  

Espera peskiza ida ne’e bele serbí nu’udar input – idea bai ta hotu hodi 
konsidera oinsá kestaun klimátika nian afeta ema nia nesesidade, hodi nune’e 
bele hatán hotu ba nesesidade saneamentu iha tinan tomak.   

- Maria Yasinta (Departamentu Saúde, Munisípiu Manggarai)  

Organizasaun Sosiedade Sívil nia Projetu Bee ba Feto nia etapa tuir mai  

Silvia Landa aprezenta Plan Internasionál Indonézia nia planu ba WASH no liu tan ne’e – Transforma 

Moris iha Indonézia Parte Leste. Relasiona ba projetu CCRIW, sira sei uza nota matadalan no uza 

informasaun husi atividade avaliasaun mudansa klimátiku ba sira nia implementasaun projetu. Planu 

sei mós esplora posibilidade hodi uza kazu estudu ba governu lokál nia advokasia no hasa’e 

kapasidade hodi tulun ajenda ne’ebé iha ona ba WASH inkluzivu.   

 

Angelo Ximenes presented WATL’s plans for Beyond Inclusion: Realising gender transformational 

change and sustainable wash systems. The WASH Forum at national level in Timor-Leste will be 

leveraged to integrate social inclusion and resilience to climate change and share lessons learned 

with these stakeholders. 

 

Projetu Peskiza CCRIW nia faze tuir mai   

Jeremy Kohlitz hato’o katak projetu CCRIW atria interese barak iha setór WASH hothotu. ISF-UTS, 

ho fundu finanseiru husi Subsídiu ba Impaktu no Inovasaun Bee ba Feto sira, sei dezenvolve kursu 

online ida hodi hanorin uzuáriu iha setór WASH kona-ba oinsá uza materiál CCRIW no fahe 

koñesimentu kona-ba mudansa klimátika no WASH inkluzivu. ISF-UTS mós sei fahe aprendizajen 

husi CCRIW ho UNICEF nia programa iha nasaun 10 – 15 liuhosi seminár online. 

Hola parte ba peskiza CCRIW halo ekipa YPII no WATL fiar aan no ho instrumentu ne’ebé util hodi 

partisipa komunidade no governu sira ho ativu ba tópiku mudansa klimátika.   

WATL ho FHTL avalia on aba ekipa nia fiar-an hodi hala’o avaliasaun ba mudansa klimátika iha 

projetu Bee ba Feto sira nia fatin projetu sira. Hatan ba peskiza nia pergunta 22, membru ekipa tolu fó 

valór “ho montante moderadu” ba konfia aan no membru ekipa lima fó valór konfia aan “maka’as” 

hodi hala’o avaliasaun ba mudansa klimátika. Evidénsia ba kreximentu konfia-an ne’e hato’o husi 

CCRIW nia membru ekipa ida, “parseiru FHTL no ho apoia husi WaterAid hahú introdúz métodu 

avaliasaun ho pilotu Asumanu antes hahú implementa projetu foun sira seluk iha fatin sira seluk 

liuhosi prosesu PAK I no II”.   

Partisipante na’in rua nota katak kreximentu ba sira nia konfia-an iha fatin halo avaliasaun ba risku, 

no partisipante ida seluk dehan katak sira “konfortavel fasilita sesaun mudansa klimátika hodi kobre 

impaktu pozitivu no negativu ne’ebé mak afeta ba sosiedade”.   

YPII no PIA nia membru ekipa sira mós avalia ona ekipa sira nia konfia-aan ba hala’o avaliasaun 

mudansa klimátika ne’e. Membru ekipa na’in rua fó valór “ho montante moderadu” ba konfia aan no 

membru ekipa na’in tolu fó valór konfia aan “maka’as”. Membru ekipa ida seluk fali “la sertu”. 

Evidénsia katak sira nia konfia-aan aumenta sa’e relata ona katak “membru ekipa sira bele ona uza 

instrumentu iha CCRIW nia matadalan ne’ebé mak dezenvolve hamutuk.”  

 

Reflete ba pozitivu sira iha serbisu peskiza kampo nia rohan, Jerente Projetu Bee ba Feto sira husi 

YPII dehan, “Prosesu ida ne’e partisipativu tebtebes, no involve tebes ami – bainhira ami la hatene 

buat ida kona-ba peskiza – ami sente ígual no ne’e signifikativu tebes. Valoriza ami ho ígual ba iha 

peskiza ida ne’e, no ami sente involvidu tebes husi kedan semana dahuluk to’o semana ikus ba 

dezeña no serbisu kampo ne’ebé mak iha efetu di’ak tebes ba futuru.”   

Obrigadu ba parseiru peskiza sira hotu mak involve ona iha projetu CCRIW!   

 

Komentáriu kona-ba Eventu Aprendizajen   

Iha sesaun ida ne’e ami fornese komentáriu ne’ebé hato’o husi CCRIW nia ekipa peskiza prinsipál 

sira ba survey online ne’ebé kompleta ona depoizde Eventu Aprendizajen.   

 

Figura 2: Satisfasaun ho koñesimentu ne’ebé fahe ona ba-malu entre parseiru sira durante Eventu 

Aprendizajen virtual (n=17) 

 

Figura 2 hatudu valór ba ekipa peskiza CCRIW nian kona-ba satisfasaun ho fahe koñesimentu ba 

malu entre parseiru sira durante Eventu Aprendizajen virtual.   

Husi WATL no FHTL, iha partisipante na’in tolu mak satisfas no partisipante na’in tolu mak la satisfas 
tebtebes. Sira nia komentáriu mak:   
  

“Ha’u aprende ona buat foun ne’ebé ha’u seidauk aprende antes ne’e.”   

“aprendizajen online di’ak tebes tanba hasoru ema barak ho esperiénsia oioin ne’ebé mak 

hatene kona-ba impaktu mudansa klimátiku no ida ne’e sei hanesan pontu referénsia ida hodi 

halo mitigasaun no asaun prevensaun sedu iha ita nia área ida-idak.” 

“Tanba liuhosi peskiza ida ne’e, ita bela aprende ba malu”   

“Aprendizajen online ne’e hala’o di’ak no kontinua hodi progressu ho di’ak” 

“Eventu ne’e di’ak tebes, ha’u espera iha aprendizajen online barak liu tan no espera sei iha 

tradutór hodi tradús diskusaun ba lian Tetum”    

“Durante prosesu aprendizajen, ha’u la tuir ho didi’ak tanba koneksaun internet aat loos (iha ha’u 

nia área).”   
 

 
Partisipante ida husi WATL no FHTL la atende Eventu Aprendizajen. Partisipante ida la satisfas ho 

koñesimentu no hato’o:   

“Tanba limitasaun (online, partisipante barak, tempu limitadu, nsst.) ha’u sente katak truka 

aprendizajen entre nasaun rua ne’e la akontese ho di’ak tuir saida mak antes ne’e ha’u hanoin- 

ezemplu mak limitasaun ba diskusaun no limitasaun ba aprendizajen entre autór sira husi nasaun 

rua ne’e. Mezmu nune’e, it abele komprende ho dezafiu ne’ebé mak iha.”   

  

Husi YPII no PIA, partisipante na’in neen satisfas hotu kedas ba fahe koñesimentu ne’e. Sira nia 

komentáriu mak:   

“Mezmu ho dezafiu oioin, ida ne’e hanesan informasaun pre-eliminária ba parte interesadu sira hodi 

loke espasu ba sira kona-ba impaktu mudansa klimátika ba STBM (saneamentu totál ho nia baze 

komunitária). Maibé, iha nesesidade hodi hadi’ak sira nia koñesimentu kona-ba mudansa klimátika 

ne’e saida no tanba saida mak presiza atensaun espesiál ba STBM, no saida mak halo diferente 

entre dezastre sira seluk.”   

“Tenkesér distribui materiál barak tan.”   

“Obrigadu barak tebes ba preparasaun ne’ebé di’ak tebes ba Eventu Aprendizajen.”   

 

Husi ISF-UTS, partisipante ida satisfas, no partisipante na’in rua seluk satisfas tebtebes. Sira nia 

komentáriu mak:  

“Eventu Aprendizajen ne’e hala’o ho online de’it tanba restrisaun viajen relasiona ho COVID-19, 

maibé nafatin hala’o ho susesu tebes ba fornese oportunidade hodi fahe hanoin husi aspetu 

peskiza husi Timor-Leste no Indonézia. Nasaun rua ne’e nia organizasaun sosiedade sívil sira 

involve makas tebes ba iha preparasaun no aprezentasaun/ fasilitasaun ba eventu ne’e no atende 

ho di’ak tebes. Di’ak tebes hola parte ba eventu ne’e.”   

“Ha’u hanoin eventu aprendizajen hala’o ho di’ak tuir nia bele. Infelizmente, ha’u la hanoin katak 

ida ne’e posivel atu bele atinje nivel partisipasaun, koneksaun, no fahe informasaun balu kompara 

ho bainhira ita hala’o ho direta ba malu, maibé ita la iha opsaun seluk.”  

“Ha’u apresiza partisipante sira nia partisipasaun ativu no vizaun oioin ne’ebé mak hato’o – fahe 

ona.”   

Aneksu 1: Lista organizasaun ne’ebé partisipa   

No. Organizasaun ne’ebé partisipa iha Eventu Aprendizajen Virtuál   

1 Plan International Indonesia foundation / Yayasan Plan International Indonesia 

2 WaterAid Timor-Leste 

3 Plan International Australia 

4 Institutu ba Futuru Sustentavel / Institute for Sustainable Futures - UTS 

5 Ajénsia Harii Uma iha Munisípiu Sumbawa/ Dinas PRKP Kab. Sumbawa  

6 Ajénsia ba Obras no Uma Públiku iha munisípiu Manggarai/ Dinas PUPR Kabupaten Manggarai 

7 Ajénsia Ambiental iha Munisípiu Manggarai/  Dinas Lingkungan Hidup Kab. Manggarai 

8 Ajénsia Dezenvolvimentu Suco, Provinsia NTT / Dinas Pemberdayaan Masyarakat dan Desa Provinsi 
(DPMD) NTT  

9 Ajénsia halo uma no Obras Públiku Provinsia NTT/PUPR Provinsi NTT 

10 Ajénsia halo uma, semetriu no rai provinsia NTB/ Dinas Perumahan dan Permukiman Provinsi NTB 

11 LPPDS Sumbawa – Organizasaun Ema ho Defisiénsia iha Sumbawa   

12 Ajénsia halo uma no Rai Provinsia NTB/ Dinas Pekerjaan Umum dan Penataan Rung Provinsi NTB  
13 Organizasaun defisiénsia fíziku Kristaun ho nia Baze iha Kupaun, NTT/ Perkumpulan Tuna Daksa 

Kristiani (PERSANI) NTT –  

14 Fundasaun LIDI/ Organizasaun ema ho Defisiénsia iha Mataram, NTB / LIDI Foundation  

15 Movimentu ba Bem-Estar ba Ema ho Defisiénsia Tilun, Munisípiu Sumbawa / Gerakan untuk 
Kesejahteraan Tuna Rungu Indonesia Sumbawa Besar –  

16 Ajénsia Dezenvolvimentu rejionál no Peskiza Dezenvolvimentu / Badan Perencanaan Pembangunan 
Daerah dan Penelitian Pengembangan (BAPPEDA) Kab. Sumbawa 

17 Pertuni Manggarai – Organziasaun Defisiénsia Matan iha Manggarai   

18 Ajénsia planeamentu, Munisípiu Manggarai/ Bappelitbangda Kab. Manggarai 

19 Bed PSPPL 
20 Bidang Cipta Karya Dinas 

21 Servisu Munisipiu Agua Saneamentu e Ambiental (SMASeA), Ministériu Obras Públiku 

22 Fundasaun Hafoun Timor Lorosa'e (FHTL) 

23 Ajénsia Saúde Provinsia NTT/ Dinas Kesehatan Provinsi NTT 

24 Diressaun Nasional Autoridade Lokal (DNAL), Ministry of State Administration Timor-Leste/ 
Ministériu Administrasaun Estatal (MAE) 

25 Autoridade Dezenvolvimentu Municipal (ADM), / Ministériu Administrasaun Estatal (MAE) 

26 Empoderamentu Bem Estar Família Provinsia NTT/ Pemberdayaan Kesejahteraan Keluarga (PKK) 
Provinsi NTT 

27 Ajénsia Saúde Munisípiu Manggarai/ Dinas Kesehatan Kab Manggarai 

28 Ajénsia ba Halo Uma no Semeteriu Provinsia NTB/   Dinas Perumahan dan Permukiman NTB 
(Disperkim) NTB 

29 Ajénsia Mitigasaun Dezastre Provinsia NTT/   BPBD Provinsi NTT 

30 Ajénsia Planeamentu, Provinsia NTT/ Bappelitbangda Provinsi NTT 

31 Ajénsia Dezenvolvimentu Suco, Munisípiu Sumbawa / Dinas Pemberdayaan Masyarakat dan Desa 
Provinsi (DPMD) Kab. Sumbawa 

32 Ajénsia halo uma no obras Públiku Provinsia NTB /Dinas PUPR Provinsi NTB 

33 Himatras Sumatra – Organizasaun ba Ema ho Defisiénsia Matan iha Sumbawa   

34 Empoderamentu Bem Estar Família Sumbawa/ Pemberdayaan Kesejahteraan Keluarga (PKK) Kab. 
Sumbawa 

35 Empoderamentu Bem Estar Família Provinsia NTB/  Pemberdayaan Kesejahteraan Keluarga (PKK) 
NTB Province 

Aneksu 2: Ajenda ba Eventu Aprendizajen Virtuál  

Sesaun 1 – Kuarta, Juñu 2   

Tempu 

(Sydney) 

Durasaun Tópiku Fasilitadór/a 

ne’ebé lidera 

12:00 Minutu 15 Bemvindu Jeremy Kohlitz 

 

Semuel Niap 

 

Edmund Weking 

 

12:15 Minute 15 Introdusaun ba partisipante sira  Tamara Megaw 

12:30 Minutu 40 Vizaun jerál husi Organizasaun Sosiedade Sívil nia 

Projetu Bee ba Feto sira (WATL)  

 

Vizaun jerál husi Organizasaun Sosiedade Sívil nia 

projetu Bee ba Feto sira (YPII)  

 

Livia Cruz da 

Costa 

 

Silvia Landa 

13:10 Minutu 15 Vizaun jerál ba projetu peskiza CCRIW  Jeremy Kohlitz 

13:25 Minutu 10 Deskansa  

13:35 Minute 30  Aprendizajen husi NTT, Indonézia kona-ba 

integrasaun esforsu responde ba mudansa klimátika 

iha programasaun WASH ne’ebé inkluzivu   

 

Piter Palaipeni 

(Opi) 

 

14:05 Minutu 30 Aprendizajen husi Liquiçá, Timor-Leste kona-ba 

integrasaun esforsu responde ba mudansa klimátika 

iha programasaun WASH ne’ebé inkluzivu  

Angelo Ximenes 

14.35 Minutu 15  Diskusaun CCRIW nia estudu kazu nia rezultadu no 

mensajen sira ba parte interesadu sira.  

 

Tamara - 

Indonesia 

 

Jeremy – Timor-

Leste 

14.50 Minutu 10 Konkluzaun no planu ba sesaun aban  Jeremy 

 

Sesaun 2 – Kinta Juñu 3  

Organizasaun Sosiedade Sívil CCRIW no parseiru governu ne’ebé partisipa   

Tempu 

(Sydney) 

Durasaun Tópiku  Fasilitadór/a 

ne’ebé lidera 

12:00 Minutu 10 Bemvindu Jeremy 

12:10 Minutu 20 Aprendizajen husi Liquiçá, Timor-Leste kona-ba 

transformasaun jéneru no inkluzaun sosiál relasiona 

ho programasaun WASH ne’ebé sensivel ba klima   

 

Antoneta da 

Costa Soares 

 

 

12:30 Minute 20  Aprendizajen husi NTT, Indonézia kona-ba 

transformasaun jéneru no inkluzaun sosiál relasiona 

ho programasaun WASH ne’ebé sensivel ba klima   

 

Novika 

Noerdiyanti 

(Vika) 

12:50 45 mins Diskusaun mensajen xave sir aba profisionais sira 

iha setór WASH, governu no autór mudansa 

klimátika sira hodi hatan ba impaktu mudansa 

John Kelleher 

(Plan International 

Australia) 



RELATÓRIU EVENTU APRENDIZAJEN VIRTUÁL: RESPONDE BA MUDANSA KLIMÁTIKU BA WASH NE’EBÉ INKLUZIVU   19 

klimátika iha WASH inkluzivu nia programa no 

polítika  

 

 

fasilitadór ne’ebé 

lidera 

 

13:35 Minute 10 Deskansa  

13:45 Minutu 35 Diskusaun kona-ba dalan hodi halo influénsia   

- Profisionais WASH sira   

- Governu   

- Autór ba mudansa klimátika  

 

John Kelleher 

(Plan International 

Australia) 

Fasilitadór ne’eb’e 

lidera  

 

14:20 Minutu 35 Fahe grupu kiik oan ho grupu ne’ebé boot liu   

 

John Kelleher 

14.55 Minutu 5 Konkluzaun no planu ba sesaun aban   

 

Tamara 

 

 

Sesaun 3 – Sesta Juñu 4  

CCRIW CSO no parseiru governu sira atende   

 

Tempu 

(Sydney) 

Durasaun Tópiku Fasilitadór/a 

ne’ebé lidera  

11:30 Minutu 5 Bemvindu no vizaun jerál ba sesaun  Tamara 

11:35 Minutu 

25 

Kontinua fahe grupu kiik kona-ba mensajen xave ba 

parte interesadu sira   

 

John Kelleher 

(Plan International 

Australia) lead 

facilitator 

 

12:00 minute 

40  

Fahe aprendizajen no apresiasaun   

 

Tamara 

12:40 Minutu 5 Deskansa  

12:45 Minutu 

30 

Faze tuir mai ba CSO sira nia projetu Bee ba Feto sira 

(YPII)  

 

Faze tuir mai ba CSO sira nia Projetu Bee ba Feto sira 

(WATL)   

Silvia Landa 

 

Livia Cruz da 

Costa 

 

13:15 Minutu 

15  

Faze tuir mai ba projetu CCRIW   

 

Jeremy 

13.30 Minutu 5 Konkluzaun no obrigadu  

 

Tamara 

 



atu hetan informasaun
liu tan: waterforwomen.uts.edu.au

